
१५. खोद आणखी थोडेसे
आसावरी काकडे (१९५०) :

प्रसिद्ध कवयित्री. त्यांचे ‘अनु मनु शिरू’, ‘ऋतुचक्र’, ‘टिक टॉक ट्रिंग’, ‘भिंगोऱ्या भिंग’ हे बालकविता संग्रह; ‘आकाश’, 
‘आरसा’, ‘उत्तरार्ध’, ‘मी एक दर्शन बिंदू’, ‘लाहो’, ‘शपथ सार्थ सहजीवनाची’, ‘स्त्री असण्याचा अर्थ’ हे कवितासंग्रह; ‘तरीही काही 
बाकी राहील’, ‘बोल माधवी’, ‘लम्हा लम्हा’ हे अनुवादित कवितासंग्रह इत्यादी लेखन प्रकाशित आहे. १९९० साली विशाखा पुरस्कार 
व १९९२ साली राज्य पुरस्कार यांनी त्यांना सन्मानित करण्यात आले आहे.

जीवनात प्रयत्न आणि सकारात्मकता यांचे महत्त्व अनन्यसाधारण आहे. ध्येय साध्य करताना संयमाने, जिद्दीने, आत्मविश्वासाने, 
चिकाटीने कार्यरत रहावे लागते. चांगुलपणावर विश्वास ठेवणे आवश्यक असते. वास्तव आनंदाने स्वीकारावे आणि कोणत्याही भ्रमात 
राहू नये, उमेदीने जगण्यासाठी कष्टाची कास धरावी, असा संदेश कवितेतून व्यक्त होतो. आपण जिथे थांबतो, तिथून चिकाटीने आणखी 
थोडेसेच पुढे गेले तर यश निश्चितच मिळते. ‘आणखी थोडेसे’ हा शब्द चिकाटी, जिद्द, आशावाद सूचित करणारा आहे.

(लाहो)

खोद आणखी थोडेसे
खाली असतेच पाणी
धीर सोडू नको, सारी
खोटी नसतात नाणी.

घट्ट मिटू नये ओठ
गाणे असते गं मनी
आर्त जन्मांचे असते
रित्या गळणाऱ्या पानी.

मूठ मिटून कशाला
म्हणायचे भरलेली
उघडून ओंजळीत
घ्यावी मनातली तळी.

झरा लागेलच तिथे
खोद आणखी जरासे
उमेदीने जगण्याला
बळ लागते थोडेसे!

(१)	य ोग्य पर्याय शोधून वाक्य पूर्ण करा. 

(अ)  ‘खोदणे’ या शब्दाचा कवितेतील अर्थ म्हणजे ......

(१)  विहीर आणखी खोदणे.
(२) 	जिद्दीने आणखी प्रयत्न करणे.
(३)	 घरबांधणीसाठी खोदणे.
(४)	 वृक्षलागवडीसाठी खोदणे.

(२)	 आकृती पूर्ण करा. 

कृती

‘मनातले गाणे’ असे म्हटल्यावर 
तुम्हांला सुचणाऱ्या कल्पना

(३)	 कवितेतील खालील संकल्पना आणि त्यांचे अर्थ यांच्या जोड्या लावा. 
कवितेतील संकल्पना				 संकल्पनेचा अर्थ

(१)  सारी खोटी नसतात नाणी			 (अ)  मनातील विचार व्यक्त करावेत.
(२)  घट्ट मिटू नये ओठ			 (आ) मनातील सामर्थ्य व्यापक बनवावे.
(३)  मूठ मिटून कशाला म्हणायचे भरलेली	 (इ)   सगळे लोक फसवे नसतात.
(४)  उघडून ओंजळीत घ्यावी मनातली तळी	 (ई)   भ्रामक खोट्या समजुती बाळगू नयेत. 

(४)	 कवितेच्या आधारे खालील विधाने योग्य की अयोग्य ते लिहा.
(१) संयमाने वागा- 				 (७) संवेदनशीलता जपा-
(२) सकारात्मक राहा-			 (८) जिद्द, चिकाटी, आत्मविश्वास कायम ठेवा-
(३) उतावळे व्हा-				  (९) जुन्याच निर्मितीवर विश्वास ठेवा-
(४) चांगुलपणावर विश्वास ठेवा-		 (१०) नवनिर्मितीवर विश्वास ठेवा-
(५) नकारात्मक विचार करा-			 (११) धीर सोडू नका-
(६) खूप हुरळून जा- 			 (१२) यशाचा विजयोत्सव करा-

(५)	 काव्यसौंदर्य.
(अ)	 खालील ओळींचे रसग्रहण करा.

‘झरा लागेलच तिथे, खोद आणखी जरासे’
(अा)	 ‘आर्त जन्मांचे असते, रित्या गळणाऱ्या पानी’, या ओळींमधील अर्थ तुमच्या भाषेत स्पष्ट करा.
(इ)	 ‘गाणे असते गं मनी’, या ओळीतील तुम्हांला समजलेला नवनिर्मिती क्षमतेचा संदेश स्पष्ट करा.
(ई)	 ‘परिश्रमाशिवाय फळ मिळत नाही’, याबाबतीत तुम्ही घेतलेला अनुभव लिहा.

(अा) गाणे असते मनी म्हणजे ......

		 (१)  मन आनंदी असते.
		(२)	 गाणे गाण्याची इच्छा असते.
		(३)	 मनात नवनिर्मिती क्षमता असते.
		(४)	 गाणे लिहिण्याची इच्छा असते. 




